
Shri Nimbarka Chatushshloki

શ્રીનિમ્બાર્કચતુશ્શ્લોકી

હરેરાયુધાચાર્યનિમ્બાર્કદેવં
વ્રજે ધામ્નિ સર્વેશ્વરાર્ચાનિમગ્નમ્ ।

સદા ભક્તવૃન્દૈઃ સમારાધ્યમાનં
ભજે ભાનુકોટિમ્પ્રકાશં મુનીન્દ્રમ્॥ ૧॥

અસીમપ્રભં નૌમિ નિમ્બાર્કદેવં
મુહૂ રાધિકાકૃષ્ણયુગ્માઙ્ઘ્રિકઞ્જે  ।

અશેષાઽનુરક્તં પરાભક્તિશીલં
મહાભાવસિન્ધૌ મુદા ગાહમાનમ્॥ ૨॥

સ્વવેદાન્તસિદ્ધાન્ત-સંસ્થાપકં શ્રી-
પરબ્રહ્મરૂપાભિવ્યક્તિ-પ્રદાને ।

શ્રુતિબ્રહ્મસૂત્રાદિસદ્ભાષ્યકારં
ભજેઽહં કૃપાધામ નિમ્બાર્કદેવમ્॥ ૩॥

મુકુન્દાઙ્ઘ્રિભક્તિપ્રચારપ્રસિદ્ધં 
શ્રુતિવ્યાહૃતાઽઽચારમાખ્યાપયન્તમ્ ।

અસત્પ્રોક્તતર્કાઽપહારપ્રવીણં
સમારાધયામીહ નિમ્બાર્કદેવમ્॥ ૪॥

શ્રીનિમ્બાર્કચતુશ્શ્લોકી ભક્તાભીષ્ટપ્રદાયિની ।
રાધાસર્વેશ્વરાદ્યેન શરણાન્તેન નિર્મિતા  ॥
ઇતિ અનન્ત શ્રીવિભૂષિત જગદ્ગુરુ શ્રીનિમ્બાર્કાચાર્યપીઠાધીશ્વર
શ્રી શ્રીજી શ્રીરાધાસર્વેશ્વરશરણદેવાચાર્યજી મહારાજ પ્રણીત
શ્રીનિમ્બાર્કચતુશ્શ્લોકી સમાપ્તા ।

